
JASIN, 22 APRIL 2026 - SWM Environment Sdn Bhd (SWM Environment) terus 

mempergiatkan usaha menambah fasiliti Pusat Pandu Lalu KITARecycle (PPLK) di negeri 

Melaka bagi memudahkan masyarakat menghantar barangan kitar semula mereka dengan 

PPLK terbaharu di lancarkan hari ini di bandar Jasin.   

 

PPLK baharu ini telah dibangunkan di tapak letak kereta Taman Muhibbah Jasin hasil 

kerjasama strategik SWM Environment dan Majlis Perbandaran Jasin (MPJ) dalam usaha 

memperhebatkan lagi aktiviti dan amalan kitar semula khususnya di kalangan masyarakat 

Jasin.  Menerusi program KITARecycle SWM Environment, setiap ahli KITARecycle yang 

berdaftar dan menghantar barangan kitar semula mereka akan mendapat mata ganjaran kitar 

semula (RP – Recycling Point) yang boleh ditebus kepada tunai melalui kaedah perbankan 

atas talian. 

 

Menurut Tuan Haji Mohd Norlisam Haji Mohd Nordin, Pengurus Besar Korporat SWM 

Environment, fasiliti berbentuk kabin ini merupakan yang ketiga di negeri Melaka di bawah 

program KITARecycle, selepas PPLK Taman Botanikal Melaka, Ayer Keroh dan PPR Sungai 

Putat, Batu Berendam. 

 

Berdasarkan rekod yang dijana dari aplikasi KITARecycle, jumlah kutipan barangan kitar 

semula di daerah Jasin telah mencecah sehingga 115 tan bagi tempoh 2020 hingga 2025, 

dengan adanya fasiliti ini, kutipan  barangan kitar semula dijangka akan terus meningkat 

dengan sasaran awal peningkatan sebanyak 20% bagi tahun 2026 berbanding tahun 

sebelumnya. 

 

Beliau turut menyatakan keyakinan bahawa dengan peningkatan kesedaran masyarakat 

terhadap kepentingan amalan kitar semula serta ditambah dengan kemudahan PPLK dan 

aplikasi KITARecycle yang sistematik dan mesra pengguna akan memberi impak positif 

kepada hasrat kerajaan meningkatkan kadar kitar semula.  

 

“Penambahan fasiliti ini mencerminkan komitmen berterusan SWM Environment selaku 

syarikat penyedia perkhidmatan pengurusan sisa pepejal dan pembersihan awam yang 

komited dalam menyokong aspirasi Kerajaan Negeri Melaka ke arah pembangunan mampan 

dan rendah karbon,” jelas beliau. 

 

Majlis Perasmian PPLK Taman Muhibbah Jasin telah disempurnakan oleh YB Datuk Rais BIN 

Datuk Wira Yasin, EXCO Kanan Perumahan, Kerajaan Tempatan, Saliran, Perubahan Iklim 

dan Pengurusan Bencana Negeri Melaka. Turut hadir ialah Tn Muhammad Zahiruddin Mohd 

Zahari, Yang Dipertua MPJ. 



 
 

Fasiliti ini dibangunkan dalam bentuk kabin berkeluasan 200 kaki persegi dilengkapi dengan 

papan tanda, mural hiasan, kamera litar tertutup (CCTV) dan sistem pencahayaan LED 

berkuasa solar, bagi memastikan operasi yang lebih sistematik, selamat, mampan dan mesra 

pengguna. 

 

Pada majlis yang sama, YB Datuk Rais turut menyaksikan majlis menandatangani Surat Niat 

(LOI – Letter of Intent) DI antara SWM Environment dan MPJ bagi memperkukuhkan 

kerjasama dalam meningkatkan kesedaran masyarakat terhadap amalan Pengasingan Sisa 

di Punca dan 3R (Reduce, Reuse, Recycle) di bawah program KITARecycle. 

 

Melalui LoI tersebut, kedua-dua pihak komited untuk memperluaskan kemudahan dan 

pengurusan aktiviti kitar semuladengan lebih terancang, serta menggalakkan penglibatan aktif 

masyarakat, khususnya di kawasan bandar Jasin. 

 

Majlis turut dimeriahkan dengan perasmian Laman Seni @ Jasin Street Art oleh YB Datuk 

Rais, hasil kolaborasi bersama Jabatan Perancangan Bandar dan Desa (PLANMalaysia). 

Inisiatif ini telah mentransformasikan lorong dan bangunan lama menjadi satu daya tarikan 

baharu melalui mural 3D, pencahayaan kreatif dan laluan pejalan kaki unik, sekali gus 

merancakkan sektor pelancongan tempatan di daerah Jasin. 

 

 

 

 

-TAMAT- 

 

 

 

 

 

 

 

 

 

 

 

 

 

 

 

 

 

 

 

 

 



 
 

MENGENAI SWM ENVIROMENT SDN. BHD. 

 

SWM Environment Sdn. Bhd. adalah sebuah syarikat konsesi perkhidmatan pengurusan 

sisa pepejal dan pembersihan awam di Negeri Sembilan, Melaka, dan Johor yang dilantik 

oleh Kerajaan Malaysia di bawah Akta Pengurusan Sisa Pepejal dan Pembersihan Awam 

2007 (Akta 672).  SWM Environment mempunyai seramai 12,000 orang pekerja dan 

memberi perkhidmatan kepada 26 Pihak Berkuasa Tempatan (PBT) dan lebih 5.1 juta 

penduduk merangkumi 1.5 juta premis kediaman dan komersial.  

 

SWM Environment turut memainkan peranan penting dalam aspek pendidikan masyarakat 

melalui inisiatif Komunikasi, Pendidikan dan Kesedaran Awam (CEPA) berkaitan 

pengurusan sisa pepejal secara mampan dengan kaedah pengasingan sisa di punca (SAS) 

dan pendigitalan program kitar semula berganjaran (KITARecycle) sejajar dengan aspirasi 

negara ke arah Ekonomi Kitaran (Circular Economy). 

Program KITARecycle merupakan satu ekosistem kitar semula yang inovatif, telus dan inklusif 

bagi menggalakkan komuniti melaksanakan aktiviti kitar semula dan mengumpul mata 

ganjaran KITARecycle (Recycle Points - RP) yang boleh ditebus kepada tunai melalui 

perbankan dalam talian.  Muat turun aplikasi KITARecycle melalui Apple App Store dan 

Google Play Store, atau melayari laman web rasmi www.kitarecycle.com. 

Dengan pendekatan holistik berteraskan inovasi, teknologi, kelestarian, dan penglibatan 

komuniti, SWM Environment kekal komited untuk memacu reformasi pembersihan awam bagi 

mewujudkan persekitaran yang lebih lebih bersih, hijau, dan mampan untuk generasi kini dan 

masa hadapan. 

 

Untuk keterangan lanjut, sila hubungi: 

 

Puan Noor Che Wah Binti Ramli 

Eksekutif Kanan 

Jabatan Komunikasi Korporat & Hal Ehwal Kerjaan 

SWM Enviroment Sdn. Bhd. (Pejabat Wilayah Melaka) 

Tel : 06-335191 / 012-3851436 

E-mel : wah.ramli@swmsb.com  

